
Sazetak

Trijas i1 krvni pritisak su komponente koje imaju veliku ulogu u veterinarskoj medicini u
opc¢oj klinickoj pretrazi kojom se moze ustanoviti neka bolest. Na opée stanje organizma
jednog psa djeluje niz faktora i svaki organizam ima svoj vlastiti mehanizam odbrane od
uzro¢nika neke bolesti. Oscilacije u tjelesnoj temperaturi (povecana ili sniZzena), broj
udisaja u minuti, broj sré¢anih otkucaja i povecane ili snizene granice pulsa ukazuju na
odgovor organizma na S$tetne uticaje uzroCnika bolesti. Stoga se smatra da se ovi
parametri gledaju kao prvi znak za nastanak neke bolesti. U provedenom istraZivanju
utvrden je znacaj ishrane i zivotnih uslova pasa na trijas i krvni pritisak kod pasa na
podrucju Grada Tuzla i Lukavac i to na osnovu rezultata i monitoringa kod ukupno 30
pasa u periodu novembar 2014 - januar 2015. godine. Veliki broj autora u svojim
struénim 1 nau¢nim publikacijama pominje gojaznost tj. pretilost kao moguci
disponirajuc¢i faktor u nastanku bolesti, tako da se sve viSe u istrazivanjima govori o
fenomenu ,,epidemija gojaznosti". Veliki broj provedenih istrazivanja u svijetu ukazuje na
¢injenicu da je hipertenzija, a i tahikardija u humanoj a sve vise i u animalnoj populaciji
predstavlja ozbiljan zdravstveni problem i zna¢ajan rizik za nastanak bolesti srca, bubrega
i krvnih sudova. lako je uzrok vecine slucajeva nepoznat govori se o nizu mogucih
uticajnih faktora, izmedu ostalih posebno nepravilna ishrana a posljedi¢no tome gojaznost
koja znacajno utiCe na pojavu bolesti kod ljudi i zivotinja. Istrazivanje je provedeno kod
dvije razlic¢ite skupine pasa (ukupno 30) i to grupa A (15 pasa) psi koji su hranjeni
kombinirano gotovim i spravljenim obrokom i grupa B (15 pasa) psi koji su neredovno
hranjeni i koji su pothranjeni. Istrazivanje je provedeno u skladu sa podacima Svjetskog
udruzenja veterinara. Tokom rutinske pretrage kao parametri pomocu kojih je izvrSeno
istrazivanje uzeti su temperatura, sistolni krvni pritisak, dijastolni krvni pritisak,
frekvencija pulsa, frekvencija disanja te spol, rasa, tjelesna masa i starosna dob psa.
Kljuéne rijeci: krvni pritisak, ishrana, hipertenzija

UvoD
Prema nacinu ishrane zoolozi dijele sve Zivotinje u tri osnovne skupine: mesozdere,
biljozdere i svezdere. Psi i njihovi srodnici (kanidi) spadaju u mesozdere (karnivore).
Kanidi su zvjeri koji love sebi hranu ali ne jedu samo meso. Dugovje¢nim Zivotom uz
Covjeka psi su se jos vise udaljili od pravih mesozdera jer su bili prisiljeni jesti hranu koju
im je pribavljao Covjek. Pas je dakle na neki nacin postao svezderom pa i danas vrlo ¢esto
ima funkciju Cistaa ostataka s ljudskih stolova te se tako morao priviknuti na razne
proizvode od kojih su neki za psa izrazito tetni. Zivot gradskog psa rijetko prede dobnu
granicu od 15 godina. Prosjek je i mnogo nizi, oko 11 do 12 godina. Tome doprinose 1
razli¢ita pasminska svojstva ali hrana je najveci krivac za tako kratak vijek gradskog psa.
Seoski psi nerijetko Zive i vise od 20 godina ¢ak i visSe od 25 godina. Razlog toliko
skra¢enom zivotu gradskog psa je u gradskoj sredini koja mu neprekidno ostecuje
organizam. Posebno su ugrozeni psi lutalice koji su stalno optereeni stresovima,
organizam mu je stalno u stanju prilagodavanja bez odmora i mirovanja (Bauer, 1985).
Zdravlje predstavlja sklad svih tjelesnih funkcija kako u samom Zivotinjskom organizmu,
tako 1 u odnosu na spoljasnju sredinu. NaruSavanje ove ravnoteze djelovanjem bilo
spoljasnjih bilo unutrasnjih faktora dovodi do pojave bolesti. Bolest predstavlja
poremecaj ravnoteze tjelesnih funkcija. Funkciju pojedinih organa ili organskih sistema
mogu poremetiti razli¢iti unutrasnji ili spoljasnji faktori gdje ubrajamo razlicite bioloske,
fizicke 1 hemijske faktore kao i uticaj sredine u kojoj pas zivi. Opsti izgled psa odaje
skladnu cjelinu gdje nista nije suvisno niti bilo $ta nedostaje. Koza i dlaka ovakvih pasa je
Cista i sjajna, o¢i su bistrog izraza i bez iscjetka, kao i nos koji je hladan i vlazan. Zdrav
pas rado uzima hranu i uzima umjerene koli¢ine vode. Pored ovih opstih karakteristika
zdravog psa, treba obratiti paznju na konstituciju, kondiciju i temperament. Ove tri
komponente imaju veliku ulogu u veterinarskoj medicini, posebno pri opstem klinickom
pregledu kojim se i ustanovljava bolest. Pored ovih postoje i druga objektivna mjerila
pomocu kojih mozemo ustanoviti promjene koje izaziva neko oboljenje. U prvom redu tu
spada trijas - tjelesna temperatura, puls i frekvencija disanja. Kod zdravih, odraslih pasa
rektalno mjerena temperatura se krece od 37,5 do 39°C. Vrijeme mjerenja je oko 5
minuta. Puls se mjeri na nekoj od dostupnih arterija za palpaciju i iznosi 60 do 120
impulsa u minuti, a broj udisaja se kre¢e izmedu 10 i 40 u minuti. Pri prosudivanju ovih
vrijednosti treba uzeti u obzir rasne karakteristike, starost kao i fizioloSka stanja prilikom
kojih se ovi parametri mogu promijeniti (graviditet, izraziti napor, treniranje pasa).
Krvni pritisak predstavlja silu kojom krv djeluje na jedinicu povr§ine krvnog suda
(Guyton i Hall, 2003; Guyton, 1989).
Pri svakom izbacivanju krvi iz srca (sistola) pritisak se povisuje, a kod ulijevanja krvi u
srce (dijastola) pritisak se snizava. Stoga se mjere dvije vrijednosti krvnog pritiska: gornja
vrijednost - sistolni krvni pritisak i donja vrijednost — dijastolni krvni pritisak. Termin
hipertenzija oznacava abnormalno povecanje krvnog pritiska arterijske krvi u krvnim
sudovima i organima koje oni snadbijevaju (Ferizbegovi¢, 2002). Poznato je da visok
krvni pritisak moze imati znaCajne negativne efekte, posebno moze ostetiti razliCite
vitalne organe, kao §to su srce, bubrezi, o¢i i centralni nervni sistem (CNS). Interesantno
je pomenuti da su sve tri forme hipertenzije zabiljezene u populaciji ljudi 1 Zivotinja

(pasa). Prema kriterijima Veterinary Blood Pressure Society o hipertenziji kod pasa
govorimo ukoliko vrijednosti krvnog pritiska prelalaze 150 mm Hg za SBP i 95 mmHg za
DBP (Montoya i sar., 2006), odnosno 160/100 mmHg (Nelson i sar., 2003). Generalno je
prihvaéeno da se neka Zivotinja moze smatrati hipertenzivnom ukoliko izmjereni
sistolni/dijastolni pritisci prelaze 150/95 mmHg. Debljina se determinira kao prekomjerna
tjelesna masnoca pracena frekventnim rezultiranjem signifikantnog pogorSanja zdravlja.
Mada ima mnogo pitanja bez odgovora vezano za mehanizme kojima gojaznost (pretilost)
izaziva hipertenziju, oboljenja bubrega, te druga oboljenja, ovaj problem ostavlja velike
mogucnosti za buduca istrazivanja, narocito zbog ¢injenice da je svijet bukvalno zahvatila
epidemija gojaznosti. Stoga ne ¢udi Cinjenica da se gojaznost danas smatra jednim od
glavnih faktora patogeneze hipertenzije u industrijskim zemljama.

U ovom radu postavljeni su sljedec¢i ciljevi: utvrdivanje razlika u vrijednostima osnovih
vitalnih parametara, odnosno vrijednosti trijasa i krvnog pritiska u odnosu na rezim
ishrane kod dvije grupe pasa koje su prosle monitoring tokom ovog istrazivanja i to u
periodu novembar 2014 - januar 2015. godine.

MATERIJALI I METODE

Ovim istrazivanjem je obuhvaceno i ispitano ukupno 30 pasa razliitih pasmina na
prostoru Grada Tuzla i Lukavac. Tretirani psi podijeljeni su u dvije grupe i to grupa (A)
kuéni psi razli¢itih pasmina i grupa (B) psi lutalice. Bezvlasnicki psi su tokom
istrazivanja boravili u azilu. Svi psi tretirani su u skladu sa podacima WVA (Svjetskog
udruzenja veterinara) (Carr, 2000). Istrazivanja su provedena u Veterinarskoj stanici
Tuzla i Veterinarskoj stanici Lukavac te su zasnovana na proucavanju vrijednosti trijasa i
krvnog pritiska kod pasa s tom razlikom da su u obzir uzete korelacije kad su u pitanju
vlasnicki psi i razli¢ite pasmine koje uglavnom dominiraju na bosansko-hercegovackim
podrucjima i psi bez vlasnika koji su napusteni i nemaju uravnotezen rezim ishrane. Ovim
istrazivanjem je obuhvaceno i ispitano ukupno 30 pasa razli¢itih pasmina na prostoru
opstina Tuzla i Lukavac.

Tretirani psi su podijeljeni u dvije grupe (po 15 pasa) u ovisnosti od nacina ishrane:

. Grupa A (vlasnic¢ki kuéni psi koji su iskljucivo hranjeni sa gotovim obrokom,
pravilno izbalansiranim i razli¢itog komercijalnog naziva).
. Grupa B (nevlasnicki, napusteni psi koji su neredovno hranjeni).

Kod svih pasa izvrSena je medicinsko-laboratorijska obrada, koja je podrazumjevala
mjerenje trijasa (temperature, pulsa i disanja) te krvnog pritiska uz koristenje aparata:

a) Stakleni zivin termometar graduisan za mjerenje tjelesne temperature pasa
b) Mindray MEC — 1200 Vet termalna sonda za mjerenje
c) Stetoskop za auskultaciju

d) Memoprint Richter Pharma AG A - 4600 WELS za mjerenje pulsa

Nakon obrade pasa analizirani su relevantni podaci vezani za vrijednosti temperature,
frekvence disanja, krvnog pritiska, pulsa, tjelesne mase, starosne dobi pasa,rase psa i
spola.

Mjerenje temperature je vrSeno sa medicinskim staklenim Zivinim termometrom i/ili sa
termalnom sondom spojenom na uredaj Mindray MEC-1200 Vet. Prilikom mjerenja u

svrhu dezinfekcije termometraje koriSten alkohol. Mjerenje se vrSilo u trajanju od 3
minute. Uradeno je viSe mjerenja, od cega je izraCunata srednja vrijednost koja
predstavlja vrijednost temperature tijela.

Mjerenje pulsa je izvrSeno uz pomo¢ aparata Memoprint Richter Pharma AG A - 4600
WELS. Mjerenje se vrsi na nacin da se postavi manZeta koju postavljamo oko prednje
noge psa gdje treba voditi raCuna o postavljanju manzete kako bismo osigurali
prilijeganje senzora unutar manzete i stijenke arterije. Dobijene vrijednosti na ekranu su
pokazatelj sréane frekvencije ili pulsa koje ocitavamo nakon stabilizacije ocitanih
vrijednosti na ekranu.

Mjerenje disanja je vr§eno na dva nacina: prvi, najsigurniji na¢in odredivanja frekvencije
disanja vr$i se auskultacijom respiratornih Sumova pomocu stetoskopa. Drugi nacin kojim
je izvrSeno mjerenje frekvencije disanja je pomocu aparata Mindray MEC — 1200 Vet.
Mjerenje se vr$i na nacin da se postavi ,,Stipaljka“ na tri mjesta na psu, dvije stipaljke iza
prednjh nogu na ,Regio Axillaris“ i jedna iza zadnje noge tj.na ,,Regio Inguinalis*.
Dobijene vrijednosti na ekranu su pokazatelj frekvencije disanja ili respiracije.

Metod koji je koriSten za mjerenje krvnog pritiska je metod indirektnog ili neinvazivnog
mjerenja krvnog pritiska. Neinvazivno mjerenje ukljucuje auskultacione tehnike.
Auskultacione tehnike generalno se ne koriste u veterinarskoj medicini, jer je jako tesko
pratiti frekvenciju pulsa kod pasa uz pomo¢ stetoskopa. Stoga se najvise koristi Dopler
UZ 1 Oscilometrijski mjera¢ protoka. Rutinsko mjerenje krvnog pritiska kod malih
zivotinja je aktuelno tek u posljednjih 10 — 15 godina. Koristen je aparat Memoprint koji
mjeri na principu oscilometrije i registrira sistolni i dijastolni pritisak (Markovi¢, 2006).
Manzeta je stavljena na prednji dio stopala, blizu zgloba — carpus (radijalna arterija), ili
na ventralni korijen repa (medial caudal artery). ManZzeta se takode moZe postaviti i na a.
brachialis na gornjem dijelu prednje noge.

Oscilometrijski sistemi koriste modifikovanu pneumatsku manzetnu koja se postavlja oko
cilindri¢nog dijela ciljanog ekstremiteta (donji ili gornji dio noge) ili repa. Ove manZetne
takode rade i po Riva-Rocci principu. Zbog ponovnog ulaska krvi u blokirani krvni sud,
zid arterije vibrira.

Ove oscilacije prolaze kroz meko tkivo do povrSine uda, gdje se one registruju putem
senzora u manzetni, tako da je veoma bitno da manzetna bude Cvrsto postavljena.
Oscilacije oznacavaju sistolni krvni pritisak, dijastolni krvni pritisak i srednji arterijski
pritisak. Unutrasnji mikroprocesor sistema ra¢una krvni pritisak na osnovu ovih podataka.
Pneumatska manzetna se automatski napuhuje i ispuhuje putem kontrolne jedinice
sistema (Carr, 2000). Kod malih pasa koriSten je aparat na principu doplera s kojim se
mjeri samo sistolni pritisak.

Sirina manZetne je 0,3-0,4 obima ekstremiteta. Na prednjoj nozi manZetna je postavljena
na distalnom dijelu radijusa i ulne, a senzor za mjerenje kod aparata na principu doplera
na palmarnoj strani u podru¢ju metakarpusa gdje prolaze arterije. Manzetna treba biti u
visini sréane baze. Uradena su 3 mjerenja, a zatim je izraCunata srednja vrijednost i ona
predstavlja ta¢nu vrijednost krvnog pritiska.

Na populaciju utice niz faktora koji mogu biti bioticki i abioticki. Abioticki faktori su bili
vazni za ovo istrazivanje jer u njih spadaju klimatski faktori te atmosfersko vrijeme i to su

fizi¢ko-hemijski uslovi sredine. Abioticki faktor tj. period u kojem su vrSene analize ovog
istrazivanja u ovom slucaju je zimski period tacnije mjesec novembar i mjesec decembar
2014.godine. Temperatura je jedan od najznacCajnijih faktora sredine. U mjesecu
novembru su temperature bilo pretezno visoke za ovaj period godine. Najvise dnevne
iznosile su do 22°C dok su najmanje zabiljezene bile -1°C sa prosjeCnom temperaturom
za cijeli mjesec od 8,85°C. Srednja mjeseCna temperatura tokom mjeseca decembra bila je
znatno iznad viSegodiSnjeg prosjeka i iznosila je 3,5°C. Maksimalne dnevne iznosile su
18°C a minimalne -9°C.

REZULTATI I DISKUSIJA
U Veterinarskoj stanici Tuzla 1 Veterinarskoj stanici Lukavac istrazivanjem je
obuhvaceno ukupno 30 pasa sa podru¢ja Tuzle i analiziran je uticaj nacina ishrane kod
pasa lutalica i kod vlasnickih pasa te njegovo dejstvo na vrijednosti trijasa gdje spadaju
temperatura, puls i disanje zatim vrijednosti sistolnog i dijastolnog krvnog pritiska.
Dobijene rezultate smo komparirali sa dostupnim literaturnim podacima koji tretiraju
sli¢nu problematiku.
Rezultati istrazivanja kod grupe A prikazani su u Tabeli 1.
Za statisticku analizu dobijenih vrijednosti koriSten je program za statistiCku obradu
SPSS. Za usporedbu raspodjele izmedu grupa koristen je Kolmogorov-Smirnov test.

Tabela 1 Tabelarni prikaz rezultata istrazivanja kod grupe A

Redni Krvni Krvni Frekvencija
. Starost TeZina Temperatura pritisak pritisak v Frekvencija
broj Pol Rasa . o pulsa L
psa (mjesec) (kg) (°C) (mmHg) (mmHg) (bt/min) disanja/min
Sistolni Dijastolni
1. o | Niemacki 72 24 37,5 166 111 90 13
boxer
2, g | Njemacki 84 30 38 152 128 74 16
boxer
3. 4| Bison 45 42 39,2 133 87 86 16
4. 34| Mops 96 11,5 39 132 84 106 20
5. O | Doberman 66 38 38,6 159 129 123 27
6. g | Skotski 84 26 38 154 115 111 26
ovcar
7. o | Mix 42 27 39,6 175 112 136 20
8. ? Cane corso 17 32 39,2 144 123 123 20
9. @ | Skotski 54 18,5 40,1 148 131 101 21
ovcar
10. Q| Bison 98,4 5.4 39.4 150 115 113 32
11. 4| Maltezer 72 6,2 39,4 162 132 113 27
12. g | Skotski 36 23 38,6 143 125 116 2
ovcar
Americki 5
13. 3 | iaford terijer 14 27,5 39,2 120 103 82 28
14, | g | Bemski 17 53 392 170 143 105 35
planinski pas
15. o | Niemacki 48 36 38,8 100 66 122 24
ovcar

e povisene vrijednosti
e snizene vrijednosti

U Tabeli 1 su navedene vrijednosti temperature, krvni pritisci (dijastolni i sistolni),
frekvencija disanja i pulsa kao 1 spol, rasa, starost i tezina za petnaeset (15) ispitanih pasa
razli¢itih pasmina iz skupine A.

Normalne vrijednosti temperature za odrasle veée pse su od 37,5-38,5°C, za odrasle
manje pse ona iznosi od 37,5-39,0°C dok je za Stence od 37,5-39,5°C.

Normalne vrijednosti sistolnog krvnog pritiska su 150 mmHg, a gornja granica fizioloski
normalnog dijastolnog pritiska je 95 mm Hg.

Frekvencija pulsa kod Stenadi i malih rasa pasa iznosi od 120-160 u minuti a kod pasa
preko 15 kilograma tjelesne mase ovaj broj se krec¢e od 60 do 120 u minuti. PoviSena
frekvencija pulsa -tahikardijom se smatra frekvencija pulsa kod pasa > 180 udara/minuti
dok je smanjena apsolutna bradikardija je frekvencija pulsa kod pasa<50 udara/minuti.
Frekvencija disanja kod pasa iznosi 10-30 u minuti. Ubrzano disanje ilitahipneja iznosi
>40/min a usporeno disanje bradipneja se definiSe kao respiratorna frekvencija i kod pasa
iznosi <6/min.

Rezultati istrazivanja kod grupe B prikazani su u Tabeli 2.

Tabela 2 Tabelarni prikaz rezultata istrazivanja kod grupe B

. Krvni Krvni .
Redni .. .. .. Frekvencija ..
. Starost Tezina | Temperatura | pritisak pritisak Frekvencija
broj | Pol Rasa . pulsa L
< (mjesec) (kg) (°C) (mmH) (mmHg) (bt/min) disanja/min
P Sistolni | Dijastolni
1. @ | Mix 4 34 38,6 113 87 117 30
2. @ | Mix 7 7,5 38,4 128 102 72 27
3 g | Niemadk 18 12,2 38,6 17 106 150 26
terijer
4. @ | Mix 8 15 39,4 115 86 70 28
5 4 | Mix 3,5 8 38 104 66 120 24
6. Q Mix 3 6,5 38,5 129 116 83 24
7 4 | Mix 6 10 38,7 127 111 92 37
8. Q Mix 3 6,6 38,4 184 131 81 35
9 3 Mix 3 6,5 38 156 132 92 40
10. Q@ | Mix 6 9,5 38,9 139 96 111 55
11. 4 | Mix 12 10,5 38 142 88 112 24

12. @ | Mix 18 15 38,6 157 128 128 25
13. @ | Mix 36 25 38 139 126 84 28
14. 4 | Mix 84 12 39,2 144 124 106 28
15. @ | Mix 7 9,7 39,5 147 121 91 24

e povisSene vrijednosti
e snizene vrijednosti

Komparativnom analizom rezultata kod grupe A i grupe B primjetne su vece vrijednosti
sistolnog krvnog pritiska kod grupe A (vlasnicki psi) u odnosu na vrijednosti sistolnog
krvnog pritiska grupe B (bezvlasni¢ki psi). Minimalna vrijednost sistolnog krvnog
pritiska u A grupi ispitivanih pasa (vlasnicki psi) iznosila je 100 mmHg, a maksimalna
vrijednost je iznosila 170 mmHg. A kod grupe B (bezvlasnickih pasa) maksimalna i
minimalna vrijednost iznosile su 148 mmHg i 104 mmHg. Srednja vrijednost razlike u
sistolnom krvnom pritisku izmedu ispitivane grupe A i B iznosila je 11,13 mmHg. Kao
jedan od egzogenih faktora koji utiCe na vrijednosti sistolnog krvnog pritiska kod
ispitivanih grupa pasa je ishrana, jer je poznato da gojaznost znatno uti¢e na povecanje
vrijednosti arterijskog krvnog pritiska.

Sto se ti¢e vrijednosti dijastolnog krvnog pritiska vidljivo je da nema znacajnih razlika
izmedu pasa ispitivanih grupa A i B. Ovo bi se moglo objasniti time da je dijastolni krvni
pritisak ona sila, kojom krv djeluje na krvne sudove u trenutku kada se srce odmara od
kontrakcije, drugi sr€ani ton tj. dijastolicki je tisi, kraci, visi 1 jasniji od sistolnog sré¢anog
(dijastolna faza sr¢anog ciklusa) (Ramadan i Harapin, 1998.). Srednja vrijednost razlike u
dijastolnom krvnom pritisku izmedu ispitivane grupe A i B iznosila je 1,27
mmHg.Minimalna vrijednost dijastolnog krvnog pritiska kod grupe A je iznosila 66
mmHg, a maksimalna je iznosila 143 mmHg dok je kod grupe B minimalna iznosila
takode 66 mmHg, a maksimalna 132 mmHg S§to ukazuje na relativno male vrijednosti u
razlikama dijastolnog krvnog pritiska kod grupe A i grupe B.

Uocljiva razlika sistolnog i1 dijastolnog krvnog pritiska kod dvije ispitivane grupe pasa.
Arterijski pritisak nastaje za vrijeme sréane sistole kada dostize najvisu vrijednost i to je
sistolni pritisak-maksimalni ili gornji dok za vrijeme sr¢ane dijastole krvni pritisak pada i
dostize najnizu vrijednost i tada se naziva dijastolni prisitak odnosno minimalni ili donji.
Prema tome arterijski pritisak je promjenljiva veli¢ina koja se mijenja u zavisnosti od
rada srca a razlike izmedu sistolnog i dijastolnog krvnog pritiska se naziva amplituda
tenzije ili "tenzija pulsa" (Bodey i sar., 1996).

Pod frekvencijom bila podrazumijevamo broj otkucaja u minuti (Ramadan i Harapin,
1998). Primjetna je razlika u vrijednostima frekvencije pulsa izmedu ove dvije ispitivane
grupe i iznosila je 6 bt/min. Najniza vrijednost frekvencije pulsa u grupi A je iznosila 74
bt/min dok je najvisa bila 136 bt/min. U grupi B najniza vrijednost frekvencije pulsa bila
je 70 bt/min a najvisa 150 bt/min. Moguce je uociti vece vrijednosti frekvencije pulsa kod




Betepunapcku :xypHai Penyoiuke Cpncke (bama Jlyka), Boa. XXI, bp.1-2, 228-237, 2021.
HadZiahmetovi¢ Jurida i sar.: 235
Uticaj nacina ishrane na vrijednosti trijasa i krvnog pritiska u populaciji pasa u periodu zime

grupe A ispitivanih pasa koja se odnosi na vlasnicke pse u odnosu na grupu B ili
bezvlasnicke pse.

Frekvencija disanja nadopunjuje opcu pretragu pasa i odredujemo je brojec¢i udisaje ili
izdisaje u vremenu od jedne minute (Ramadan i Harapin, 1998). Uocljiva je razlika u
vrijednostima disanja dvije ispitivane grupe pasa, grupe A tj. vlasnicki kuéni psi koji su
isklju¢ivo hranjeni sa gotovim obrokom, pravilno izbalansiranim i razliitog
komercijalnog naziva i grupe B bezvlasnicki psi koji su neredovno hranjeni i uglavnom
su pothranjeni. Prosje¢na razlika u vrijednostima frekvencije disanja izmedu ove dvije
ispitivane grupa pasa je iznosila 7/minuti Sto je znatno veca razlika. Najveca vrijednost
frekvencije disanja 35/minuti u grupi A je bila kod ispitivanog psa pod rednim brojem 14,
rase bernski planinski pas, starosti 17mjeseci, tezine 53kg, kod kojeg su bile povisene
vrijednosti krvnog pritiska: sistolni pritisak 170 mmHg, dijastolni pritisak 143 mmHg S$to
ukazuje na hipertenziju koja se povezuje sa poviSenjem svih ostalih vitalnih parametara.
Dok je najniza vrijednost bila kod psa pod rednim brojem 1 sa frekvencijom disanja od
13/minuti, rase njemacki bokser, tezine 24kg, starosti 72mjeseca tj 6godina sa povisenim
vrijednostima krvnog pritiska 166/111 mmHg i niskim vrijednostima pulsa od 90
udara/minuti. U grupi B najveca vrijednost frekvencije disanja je bila kod psa pod rednim
brojem 10 sa frekvencijom od 55/minuti, rase mix, tezine 9,5 kg i starosti 6 mjeseci kod
kojeg su bile povisene vrijednosti krvnog pritiska 139/96 mmHg i a najniza frekvencija
disanja od 24/minuti zabiljezena je kod Cetri psa iz ispitivane grupe B koji su imali sli¢an
starosni uzrast i tezinu.

Srednja vrijednost razlike izmedu temperatura dvije grupe pasa je iznosila neznatnih
0,17°C. U grupi A najmanja tjelesna temperatura bila je 37,5°C dok je u grupi B iznosila
38,6°C. Kada su u pitanju najvece vrijednosti tjelesne temperature u grupi A iznosila je
40,1°C dok je u grupi B izmjerena najvisa tjelesna temperatura od 39,5°C. Svaki
organizam ima vlastiti mehanizam odbrane od uzro¢nika bolesti pa je bolest zbroj
vidljivih znakova reakcije organizma dakle odbrana kao odgovor na Stetne uticaje
uzrocnika bolesti. Prvi od vidljivih znakova je i tjelesna temperatura (Bauer, 1989). 1z
rezultata moZemo primijetiti da je kod jednog psa iz grupe A doslo do znatno povecane
tjelesne temperature (pas pod rednim brojem 9) Sto je razrijeSeno prilikom detaljnijeg
pregleda psa i ustanovljena je dijagnoza tj. pas je bio zarazen krpeljom (piroplazmoza),
Sto je uzrokovalo ovakvo povecanje tjelesne temperature.

Rezultati nasih istrazivanja definitivno su potvrdili postojanje hipertenzije kod obje grupe
pasa. Konstatovani su svi tipovi hipertenzije blaga, srednja i teSka hipertenzija. Od
ukupno 30 pasa kod njih 23 (76,67%) je konstatovana hipertenzija.

Rezultati pokazuju da je kod samo devet pasa frekvencija pulsa u granicama normale. Od
30 ispitivanih pasa kod 21 psa uocena su odstupanja od normalnih vrijednosti $to je 70%.

Kod 20% pasa je zabiljeZzena nepravilna frekvencija disanja koja se pokazala kao
parametar sa namjanjim odstupanjima od normalnih vrijednosti.

Da je tjelesna tezina povezana sa nastankom hipertenzije, tahikardije i tahipneje ukazuje
Montoya i sar. (2006) §to je identi¢no sa nasim istrazivanjima ali je u odredenoj koliziji
sa drugim autorima obzirom da tvrde da pasmina psa ne igra veliku ulogu u nastanku
hipertenzije. Istrazivanje Meurs i sar. (2000) zasnivala su se na pretpostavci da kod pasa

kao i kod ljudi sa staro$¢u se povecava prevalenca oboljevanja od hipertenzije, medutim
pokazalo se da kod pasa starost nije disponirajuci faktor hipertenzije nego je to primarno
oboljenje koje uzrokuje hipertenziju $to je u skladu i sa naSim rezultatima. NaSa
istrazivanja su ukazala na Cinjenicu koliko je pri svakom pregledu pacijenta bitno
rutinsko mjerenje trijasa i krvnog pritiska koje nam sluzi kao screening za poduzimanje
sljedeceg koraka bilo dijagnostickog ili terapeutskog.

ZAKLJUCAK

Istrazivanja ukazuju na c¢injenicu koliko je pri svakom pregledu pacijenta bitno rutinsko
mjerenje trijasa 1 krvnog pritiska koje nam sluzi kao screening za poduzimanje sljedeceg
koraka bilo dijagnosti¢kog ili terapeutskog. Svaka znatnija promjena temperature moze se
proglasiti bolesnom pojavom i narusavanjem opcéeg stanja organizma. Rezultati naSih
istrazivanja definitivno su potvrdili postojanje hipertenzije kod obje grupe pasa.
Konstatovani su svi tipovi hipertenzije blaga, srednja i teska hipertenzija. Od ukupno 30
pasa kod njih 23 (76,67%) je konstatovana hipertenzija. Rezultati pokazuju da je kod
samo devet pasa frekvencija pulsa u granicama normale. S obzirom na znacajnost
pomenutih parametara u dijagnostici raznih bolesti kod pasa, buduca istrazivanja bi
mogla i¢i u pravcu komparacije parametara trijasa i krvnog pritiska kod zdravih pasa, sa
rezultatima trijasa 1 krvnog pritiska pasa oboljelih od karcinoma ili nekih drugih
oboljenja.

Izjava o sukobu interesa: Autori izjavljuju da ne postoji sukob interesa.

	11_4_Štrbac_ENG

